
GOUVÈNÈ CUOMO MANDE POU DRAPO FLOTE DEMI-MA EPI POU GEN YON MOMAN SILANS JOU 

PREMYE ANIVÈSÈ SIPÈ OURAGAN SANDY A 

 

Gouvènè Andrew M. Cuomo te mande jodi a pou drapo sou bilding piblik yo flote demi-ma jou ki 29 

oktòb 2013 la pou onore memwa 61 gason ak fanm ki te pèdi lavi yo nan Sipè Ouragan Sandy nan New 

York. Gouvènè Cuomo mande tou pou yo fè yon moman silans vè  8:00 p.m. nan jou ki 29 oktòb la
 
pou 

make lè apeprè ond tanpèt la te kòmanse nan Vil New York. 

 

“Sipè Ouragan Sandy te youn nan katastwòf natirèl pi move ki frape Eta nou an depi plizyè dizèn ane, ki 

te lakòz gwo dega ki tiye 61 moun nan New York,” te deklare Gouvènè Cuomo. “Pandan n ap pwoche 

premye anivèsè siklòn terib sa, panse nou ak priyè nou ak fanmi ak moun ki chè a moun ki te peri yo, san 

konte tout lòt moun ki te gen lavi yo kraze nan jou annapre yo.” 

 

Anplis gwo kantite moun ki mouri yo, dega materyèl Sipè Sandy te lakòz yo te anpil. Plis pase 300.000 

inite lojman te kraze ouben detwi, epi plis pase de milyon moun te rete san kouran, tankou 90% kliyan 

konpayi sèvis piblik yo sou Long Island. Inondasyon te gaye epi koze dega sou rezo transpò nan tout 

rejyon metwopoliten New York la, ak plis pase 2.000 manm Gad Nasyonal la te depwaye nan New York 

pou ede otorite lokal fè entèvansyon nan ka ijans siklòn lan epi evalye dega yo.  

